
記鬼

作者：蘇軾　北宋

李氏子再生說冥閒事

本作品收錄於《東坡志林》

東坡志林/卷二

　　秦太虛言：寶應民有以嫁娶會客者，酒半，客一人竟起出門。主人追之，客若醉甚

將赴水者，主人急持之。客曰：「婦人以詩招我，其辭云：『長橋直下有蘭舟，破月衝

煙任意游。金玉滿堂何所用，爭如年少去來休。』倉皇就之，不知其為水也。」然客竟

亦無他。夜會說鬼，參寥舉此，聊為之記。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

